
Жазылым-2026

ҚҰРМЕТТІ ОҚЫРМАНДАР! 
Сіздерді 2026 жылы да өздеріңіздің 

сүйікті газеттеріңіз «Aq jol»-дан 
қол үзбейді деген сенімдеміз

ТАРАЗ ҚАЛАСЫ БОЙЫНША 
МЫНА БӨЛІМШЕЛЕР АРҚЫЛЫ 

ЖАЗЫЛУҒА БОЛАДЫ:

БАЙЛАНЫС БӨЛІМШЕЛЕРІНДЕ:

«ТАРАЗ ПРЕСС» ЖШС,
«ҚЫРАН-ПРЕСС» ЖК,

АУЫЛДАҒЫ КӘСІПОРЫНДАР МЕН ҰЙЫМДАРҒА: 

6 айға – 6579,60 теңге	 1 жылға – 13159,20 теңге
Индексі 15457

ТАРАЗ, ҚАРАТАУ, ЖАҢАТАС, ШУ ҚАЛАЛАРЫ БОЙЫНША

6 айға – 9957,54 теңге	 1 жылға –19915,08 теңге
Индексі 15457

АУЫЛ ТҰРҒЫНДАРЫНА:

6 айға – 6327,60 теңге	 1 жылға – 12655,20 теңге
Индексі 65457

Тараз, Қаратау, Жаңатас, Шу қалалары бойынша

6 айға – 6327,60 теңге	 1 жылға – 12655,20 теңге
Индексі 65457

Заңды тұлғалар үшін

Жеке тұлғалар үшін

Халықаралық форум Мереке мезіреті

Көкейкесті

Еске салар болсақ, елімізде 
Цифрландыру және жасанды 
интеллект жылы аясында 23 
қыркүйектен бастап жасанды 
и н т е л л е к т  ж ә н е  ц и ф р л ы қ 
технологиялар саласындағы 
іс-шаралар бағдарламасы – AI 
MONTH 2026 басталған болатын. 
Ал AI MONTH басты оқиғасы – 
Жасанды интеллект және цифрлық 
даму министрлігі, Astana Hub 
және Астана қаласының әкімдігі 
ұйымдастырған AI & Digital Bridge 
2026 халықаралық технологиялық 
форумы. Форум бағдарламасының 
негізгі бағыттары – жасанды 
и н т е л л е кт,  т ех н ол о г и я л ы қ 
кәсіпкерлік, инвестициялар, адами 
капиталды дамыту және цифрлық 
экономиканың жаңа мүмкіндіктері. 

Тех н ол о г и я л ы қ  ф о рум ғ а 
NVIDIA, Higgsfield AI, E-Space, 
G e n e r a l  A t l a n t i c ,  K r a k e n , 
Mastercard, G42 сияқты әлемдік 
ко м п а н и я л а р д ы ң  ө к і л д е р і 
қатысты. Қатысушылар жасанды 
интеллекттің бизнеске әсері, 
инвестиция,  технологиялық 
кәсіпкерлік  және креативті 
индустриялардың дамуы сияқты 
өзекті тақырыптарды талқылады. 
Ал форумның технологиялық бөлігі 
одан да қызық болды. Келушілерді 
100-ден астам компанияның 
технологиялық көрмесі, Startup 
Alley, AI & Digital Bridge Battle, 
Awards және жасанды интеллект 
пен робототехника саласындағы 
интерактивті демо-аймақтар күтіп 
алды. Яғни бұл AI әлеміндегі 
соңғы жаңалықтарды бір жерден 
көріп, жаңа технологияларды өз 

көзіңмен сынап, халықаралық 
с а р а п ш ы л а р  м е н  с т а р т а п 
өкілдерімен танысуға мүмкіндік 
беретін алаң саналады. Сондықтан 
2-3 қазанда AI-дың болашағы дәл 
осы жерде талқыланды.

Роботты техника саласындағы 
көрмеде көретін дүние көп

Президент Қасым-Жомарт 
Тоқаев AI & Digital Bridge 2026 
халықаралық ІТ форумы аясында 
жасанды интеллект, цифрлық 
технология және роботты техника 
салаларындағы перспективті 
жобалар көрмесіне барды.

М е м л е к е т  б а с ш ы с ы н а 
Qazaq AI Research University 
базасында жасалған AI-Enabled 
Un ive r s i t y  модел і ,  Trus t ed 
Kazakhstan, ALFA жобалары, Aitu 
ұлттық мессенджерінің жаңа 
функционалдық мүмкіндіктері 
к ө р с е т і л д і .  Б ұ д а н  б ө л е к , 
көрме қонақтары «Самұрық-
Қазына» қоры мен Higgsfieldai 
компаниясының интеллектуалдық 
шешімдерімен және «Деректерді 
өңдеу орталығы алқабын» дамыту 
жоспарымен танысты. Ұсынылған 
әзірлемелер жасанды интеллектіні 
экономика мен мемлекеттік 
басқарудың түрлі  саласына 
енгізуді ,  отандық цифрлық 
инфрақұрылымды қолдауды 
және Қазақстанның өңірлік 
технологиялық хаб ретіндегі 
позициясын нығайтуды көздейді.

Мақпал СҮЙІНБАЙ

«Баласағұн» орталық концерт залында 
ұстаздар қауымының кәсіби мерекесіне 
арналған «Ұстаз – ұлт келбеті» атты 
салтанатты жиын өтті. Тағылымы терең 
шарада білім саласының жетістіктері 
сараланып, шәкірт тәрбиесіне ғұмырын 
арнаған мұғалімдерге құрмет көрсетілді.

Салтанатты кештің шымылдығы қазақ 
ағартушылығының тарихын қамтыған 
танымдық бейнероликпен ашылды. LED 
экраннан ұлттың білім-ғылым жолында 
өшпес із қалдырған зиялылардың, 
алғашқы ағартушылар мен ұстаздардың 
тарихи суреттері көрсетілді. Алғашқы 
білім ошақтары, мектеп өмірі, ұстаз 
бен шәкірт арасындағы сабақтастықты 
бейнелейтін көріністер көрерменге 
білімнің ұлт дамуындағы маңызын тағы 
бір аңғартты.

Ке л е с і  б е й н е р о л и к т е  б ү г і н г і 
технологиялық өзгерістер мен жасанды 
интеллектінің қарқынды дамуы көрініс 
тапты. Қазақ, орыс және ағылшын 
тілдеріндегі мәтіндер заманауи білім 
беру кеңістігінің жаңа мүмкіндіктерін 
таныстырды. Сахнаға робот бастаған 
оннан астам оқушы шығып, «Аяулы ұстаз» 
би композициясын орындады. Осылайша 
кеш мазмұнында дәстүрлі ұстаздық 
пен заманауи технология сабақтастығы 
көрініс тапты.

Мерекелік жиын барысында Абай 
атындағы Жамбыл гуманитарлық жоғары 
колледжінің білім алушылары мен 
ұстаздары «Ұстазға тағзым» әнін орындап, 
ұстаз мәртебесіне арналған жүрекжарды 
тартуын ұсынды. Бұдан кейін өңірдің 
білім саласындағы жетістіктерін қамтыған 
бейнеролик көрсетілді.

Салтанатты жиында облыс әкімі 
Ербол Қарашөкеев педагогтерді кәсіби 
мерекесімен құттықтады.

– Қазіргі  заман ұстаздан үлкен 
жауапкершілікті талап етеді. Ұстазға 
жаңашылдық қажет. Заман талабына 
бейімделу – басты міндеттердің бірі. 
Өйткені мұғалім – білімнің ғана емес, 
технология мен шығармашылықтың, 
ұлттық құндылықтар мен заманауи 
к ө з қ а р а с т ы ң  с а б а қ т а с т ы ғ ы н 
қалыптастыратын тұлға. Өңірде білім беру 
саласын дамытуға, педагог мәртебесін 
көтеруге және ұстаздардың әлеуметтік 

жағдайын жақсартуға бағытталған 
жұмыстар жүйелі түрде жүргізілуде. 
Биыл облыста 14 білім беру нысанының, 
оның ішінде 5 мектеп пен 9 жапсарлас 
құрылыстың құрылысы жүріп жатыр. 
Оның 12-сін биыл, тағы 2 мектепті 2027 
жылы пайдалануға беру жоспарланған. 
Бұл өз кезегінде апатты және тозығы 
жеткен мектептер мәселесін, сондай-ақ 
орын тапшылығы, спорт залдары мен 
асханаларға қатысты бірқатар түйткілді 
шешуге мүмкіндік береді, – деді облыс 
әкімі.

Ұстаз еңбегінің нәтижесі – шәкірт 
жетістігі. Бұған облыс оқушыларының 
республикалық білім додаларындағы 
нәтижелері дәлел. Өткен оқу жылында 
Жа м б ы л  о бл ы с ы н ы ң  кома н д а с ы 
ре спубликалық ғылыми жобалар 
конкурсында қатарынан 17-ші жыл «Ең 
үздік команда» атағын қорғап қалды.

Мемлекет басшысы Қасым-Жомарт 
Кемелұлы Тоқаевтың «Менің мақсатым – 
ұстазды қоғамымыздың басты кейіпкері 
ретінде дәріптеу» деген сөзі де педагог 
еңбегінің қоғамдағы айрықша орнын 
айқындай түседі.

– Ұстаз еңбегі – ел дамуының негізі. 
Ұстаз еңбегі – ұрпақ тәрбиесінің өзегі. Осы 
орайда әрбір ата-ана ұстазға құрметпен 
қарауы қажет. Әрбір оқушы ұстаз еңбегін 
бағалауы керек. Жалпы қоғам ұстазды 
қолдауы қажет, – деді Ербол Қарашөкеев.

Кеш барысында кәсіби мерекенің мәнін 

арттырған тағы бір маңызды сәт – сала 
үздіктерін марапаттау болды.

Меркі ауданындағы Иван Трубицын 
атындағы №17 мектеп-гимназиясының 
орыс тілі мен әдебиеті пәнінің мұғалімі 
Нағима Қаймалақова «Парасат» орденімен 
марапатталды. Ал білім саласының 
ардагері Қансұлу Сапекова мен №10 Шу 
колледжінің оқытушысы Тоқжан Мұсаева 
«Құрмет» орденіне ие болды.

Сонымен қатар бірқатар ұстаздар мен 
білім қызметкерлері «Ерен еңбегі үшін» 
медалімен, Қазақстан Республикасы 
Президентінің Құрмет грамотасымен және 
Президент Алғысымен марапатталды. 
Білім саласының бірқатар өкілі Қазақстан 
Республикасы Оқу-ағарту министрлігінің 
«Еңбек ардагері» медаліне, «Ыбырай 
Алтынсарин» және «Білім беру ісінің 
құрметті қызметкері» төсбелгілеріне ие 
болды.

Ұстаздар қауымының еңбегі облыс 
деңгейінде де ескеріліп,  бірқатар 
педагогтер облыс әкімінің «Облысқа 
сіңірген еңбегі үшін» белгісімен, облыс 
әкімінің Құрмет грамотасымен және 
Алғыс хаттарымен марапатталды.

Салтанатты жиын соңында ұстаздық 
жолды өмірінің мәніне айналдырған 
жандарға деген құрмет тағы бір мәрте 
айқын көрінді. Өйткені қандай заман 
өзгерсе де, білімнің бастауы, тәрбиенің 
тұғыры, адамдықтың алғашқы мектебі 
– ұстаз.

AI & Digital Bridge 2026 – 
жасанды интеллект болашағы

Эльмира 
БАЙНАЗАРОВА

ҚАЗІРГІ БАЛАЛАРДЫҢ ТІЛІН ҚАЛАЙ ТАБАМЫЗ?

Ең қызығы 
–  о л а р  ө з 
ш е к а р а с ы н 
жақсы біледі. 
З у м е р л е р 
« м е н  м ұ н ы 
қаламаймын», 
«маған бұлай 
с ө й л е м е ң і з » , 
«бұл – менің 
жеке затым», 

«мен шаршадым», «қазір сөйлескім 
келмейді» деп ашық айтады. Біздің 
буын үшін мұндай сөздер кейде 
ерсі естіліп жатады. Өйткені бізге 
«үлкеннің алдын кеспе», «айтқанды 
істе», «қонақ келсе көңіл бөл», 
«тамақты таңдамай же», «бала 
үндемейді,  тыңдайды» деген 
тәртіппен өмір сүру үйретілді. Ал 
бүгінгі ұрпақтың дүниетанымы 

басқа. Сонда кімдікі дұрыс? Мәселе, 
бәлкім, «кім дұрыс?» деген сұрақта 
емес шығар. Мәселе – бір үйдің 
ішінде әртүрлі дәуірде қалыптасқан 
адамдардың өмір сүріп жатқанында.

М и л л е н и а л д а р  к і м д е р ? 
Миллениалдар, яғни Y ұрпағы, 
әдетте 1980 жылдардың басы 
мен 1990 жылдардың ортасы 
аралығында туған адамдарға 
қатысты қолданылады. Бірақ 
ұрпақтардың нақты шекарасы 
барлық зерттеушілерде бірдей 
емес. Миллениалдар – аналогтық 
әлемнен цифрлық әлемге өткен 
буын. Олар балалық шағында 
кассетамен музыка тыңдады. 
Телефонның сымына байланып 
отырды. Компьютердің интернетке 
қосылғанын күтті. Бір-біріне хат 
жазды. Кітапханаға барып ақпарат 

іздеді. Ал кейін әлеуметтік желі, 
смартфон, онлайн төлем, YouTube, 
мессенджерлер, жасанды интеллект 
пайда болған заманды көрді. 
Яғни миллениалдардың ерекше 
тәжірибесі бар. Олар технологиясыз 
өмірді де біледі, технологиямен өмір 
сүруді де үйренді. Сондықтан бұл 
буын ата-ана ретінде бір жағынан 
дәстүрлі тәрбиеге, екінші жағынан 
жаңа заманның талаптарына 
бейімделуге мәжбүр.

«Біздің кезде бәрі басқаша 
еді…» Иә, басқаша еді. Бірақ біздің 
балалық шағымыздың әлеуметтік 
ортасы да басқа болды. Ақпарат 
та, таңдау да аз еді. Қазіргідей 
мың түрлі тағам, киім, ойын-
сауық, видео, ойын, қосымша 
сабақ, үйірмелер болмады. Біз 

бір теледидарды бүкіл отбасы 
болып көрдік. Ал бүгін әр баланың 
қолында жеке экран болуы мүмкін. 
Біз бір үйдегі жалғыз компьютерді 
кезекпен пайдаландық. Олар 
смартфонды жеке кеңістік ретінде 
қабылдайды. Біз ата-анадан көп 
нәрсені сұрадық. Олар Google-
дан, TikTok-тан, YouTube-тан 
немесе басқа платформадан бірден 
ақпарат таба алады. Сондықтан 
қазіргі балаға ата-анасы «сен мұны 
білмейсің» деген кезде, оның ішкі 
реакциясы: «мен өзім тауып ала 
аламын» болуы мүмкін. Бұл – ата-
ананы қажет етпейді деген сөз емес. 
Бұл – білімге қол жеткізу тәсілі 
өзгерді деген сөз.

6

«Біздің кезде бұлай емес еді…» Бұл сөйлемді қазіргі ата-
аналардың аузынан жиі еститін болдық. Үйде тоңазытқыш 
толып тұр. Ет бар, нан бар, дайын тамақ бар. Бірақ бала: 
«Жейтін ештеңе жоқ», – дейді. Анасы таңырқайды. «Қалай 
жоқ? Тоңазытқыш тамаққа толып тұр ғой!» Кейбір жасөспірім 
ет жемейді. Кейбірі таңғы ас ішпей-ақ мектепке кете береді. 
Бірі күні бойы тамақтанбай жүріп, кешке бір ғана бургер 
немесе йогуртпен шектелуі мүмкін. Ал ата-анасы үшін мұның 
бәрі түсініксіз. Олар тағы көп нәрсеге таңғалмайды. Бұрын бір 
жерге саяхаттау, жаңа телефон, шетелден келген зат немесе 
үлкен экранның өзі баланың қызығушылығын оятатын. Қазір 
бала әлемнің түкпір-түкпіріндегі дүниені интернеттен көріп 
өсті. Жаңа нәрсе оған бірнеше секундта-ақ экран арқылы 
жетеді.

1-3 қазан күндері Астанада Орталық Еуразиядағы жасанды 
интеллект саласындағы басты халықаралық оқиғалардың 
бірі – AI & Digital Bridge 2026 форумы өтті. Биыл жетінші 
рет ұйымдастырылған алқалы жиынға әлемнің түкпір-
түкпірінен технология саласының көшбасшылары, 
инвесторлар, стартаптар мен сарапшылар жиналды. 
Биылғы басты тақырып – Kazakhstan is the Eurasian AI 
Hub, яғни Қазақстанды Еуразиядағы жасанды интеллект 
хабына айналдыру. AI & Digital Bridge 2026 халықаралық 
форумының ашылуына Мемлекет басшысы Қасым-Жомарт 
Тоқаев қатысып, сөз сөйледі.

Әр адам ұстазға құрметпен қарауы керек
Білім мен тәрбие жолында аянбай еңбек етіп жүрген педагогтер кәсіби мерекеде марапатталды

Болған Сағындыққызы Тұрабайдың 2021 жылы 12 
қазанында қайтыс болғаннан кейін мұрагерлік ісі ашылып 
отыр. Осыған орай, марқұмның мұрагерлері мұрагерлік 
істі рәсімдеу үшін, осы хабарландыру жарияланған 
күннен бастап, бір ай мерзім ішінде Жамбыл облысы, 
Талас ауданы, Қаратау қаласы, Ә.Молдағұлова көшесі, 
53-үй, 82-пәтерде орналасқан нотариус Ж.Б.Тулеулиевке 
жолығулары қажет. 

«QazaqGaz барлау және өндіру» ЖШС  ҚР Экологиялық 
кодексінің 96-бабына сәйкес, «Амангелді кен орнын игеру 
жобасына»  Ықтимал әсер ету туралы есеп бойынша ашық 
жиналыс нысанында қоғамдық тыңдау өткізілетіні туралы 
хабарлайды.

Қоғамдық тыңдау 2026 жылы 9 қарашада сағат 10:00-де 
Жамбыл облысы, Талас ауданы, Ойық а.о., Ойық ауылында, 
Т.Рысқұлов көшесі, 40, Әкімдік ғимаратында.

Qosyl Конференциясына сілтеме:
https://meet.qosyl.kz/meeting?room=991349846280  
Конференция идентификаторы: 991-349-846-280.
Әсер ету аймағының координатасы: 43.465940 с.ш, 

70.571647 в.д.
Ашық жиналыс нысанындағы қоғамдық тыңдауды 

үйлестіруге жауапты орган:
ЖАО «Жамбыл облысының табиғи ресурстар және 

табиғат пайдалануды реттеу басқармасы»  ММ, эл. пошта: 
s.agabek@zhambyl.gov.kz, тел.: 87766774333. 

Жобалық құжаттама топтамасымен ақпараттық жүйе: 
https://ndbecology.gov.kz/ және https://www.gov.kz/memleket/
entities/zhambyl-tabigat/about?lang=kk  сайтында танысуға 
болады.

Ескертулер мен ұсыныстар тыңдаулар басталғанға 
дейін 3 жұмыс күнінен кешіктірілмей келесі электрондық 
мекенжай бойынша қабылданады s.agabek@zhambyl.gov.
kz,  upr.taraz@zhambyl.gov.kz және https://ndbecology.gov.
kz/ сайтында.

Белгіленген қызметтің бастамашысы:  «QazaqGaz барлау 
және өндіру» ЖШС, Астана қ., Есіл ауданы, Ә.Бөкейхан 
көшесі, 12, БСН: 050840002757 эл.пошта: n.kaztaev@epqg.
kz, Казтаев Н.А., тел. 87052982311.

Жо б а н ы  ж а с а қ т ау ш ы :  К а з Н И Г Р И  Ж Ш С - і , 
БСН:991240001478, эл.:info@kaznigri.kz, тел: 8(7122)763090. 

Қосымша ақпаратты төмендегі электронды мекенжай 
бойынша алуға болады: zh.kalemova@kaznigri.kz, тел. 
8(7122)763090-217. 

«QazaqGaz барлау және өндіру» ЖШС  ҚР Экологиялық 
кодексінің 96-бабына сәйкес, «Амангелді кен орнын игеру 
жобасына»  Ықтимал әсер ету туралы есеп бойынша ашық 
жиналыс нысанында қоғамдық тыңдау өткізілетіні туралы 
хабарлайды.

Қоғамдық тыңдау 2026 жылы 9 қарашада сағат 15:00-де 
Жамбыл облысы, Мойынқұм ауданы, Ұланбел а.о., Ұланбел 
ауылында, Т.Рысқұлов көшесі, 40, Әкімдік ғимаратында.

Qosyl Конференциясына сілтеме:
https://meet.qosyl.kz/meeting?room=922873685248
Конференция идентификаторы: 922-873-685-248.
Әсер ету аймағының координатасы: 44.492841 с.ш, 

71.080995 в.д.
Ашық жиналыс нысанындағы қоғамдық тыңдауды 

үйлестіруге жауапты орган:
ЖАО «Жамбыл облысының табиғи ресурстар және табиғат 

пайдалануды реттеу басқармасы»  ММ, эл. пошта: s.agabek@
zhambyl.gov.kz, тел.: 87766774333. 

Жобалық құжаттама топтамасымен ақпараттық жүйе: 
https://ndbecology.gov.kz/ және https://www.gov.kz/memleket/
entities/zhambyl-tabigat/about?lang=kk  сайтында танысуға 
болады.

Ескертулер мен ұсыныстар тыңдаулар басталғанға дейін 3 
жұмыс күнінен кешіктірілмей келесі электрондық мекенжай 
бойынша қабылданады s.agabek@zhambyl.gov.kz,  upr.taraz@
zhambyl.gov.kz және https://ndbecology.gov.kz/ сайтында.

Белгіленген қызметтің бастамашысы:  «QazaqGaz барлау 
және өндіру» ЖШС, Астана қ., Есіл ауданы, Ә.Бөкейхан 
көшесі, 12, БСН: 050840002757 эл.пошта: n.kaztaev@epqg.
kz, Казтаев Н.А., тел. 87052982311.

Жо б а н ы  ж а с а қ т ау ш ы :  К а з Н И Г Р И  Ж Ш С - і , 
БСН:991240001478, эл.:info@kaznigri.kz, тел: 8(7122)763090. 

Қосымша ақпаратты төмендегі электронды мекенжай 
бойынша алуға болады: zh.kalemova@kaznigri.kz, тел. 
8(7122)763090-217.

Ұлы дала елінің ұлы мұраттары Хабарландыру

Оқитын ұлт

ak-jol-taraz@rambler.ru

«Aq jol»-дың 
жарнама қызметі

телефон/факс: 8 (7262) 43-32-50

«КІТАП ОҚИТЫН ҰРПАҚ – 
ЗЕРДЕЛІ ҰЛТ»

Кітап оқитын ұрпақ – білімді ұлттың негізі

Кітап – адамзаттың рухани қазынасы, білім мен тәрбиенің, ой мен 
парасаттың қайнар көзі. Кітап оқыған адамның дүниетанымы 
кеңейіп, ойлау қабілеті қалыптасып, сөздік қоры молаяды. Әдеби 
шығармалар арқылы адам өмірді таниды, жақсы мен жаманды 
ажыратады, адамгершілік пен ізгілік қасиеттерін бойына 
сіңіреді. Бүгінгі ақпараттық технологиялар дамыған заманда 
жас ұрпақтың кітапқа деген қызығушылығын арттыру, көркем 
әдебиетті насихаттау және тұрақты оқу дағдысын қалыптастыру 
– баршамызға ортақ міндет. Осы мақсатта Шу ауданы, Жаңа 
жол ауылындағы Бауыржан Момышұлы атындағы орта мектеп 
кітапханасында «Кітап оқитын ұлт» марафоны ұйымдастырылды.

Еліміздің барлық өңірінен қатысушыларды біріктіріп, кітап оқуды 
насихаттау мен оқу мәдениетін дамытуға бағытталған ауқымды 
ұлттық бастамалардың бірі – республикалық «Кітап оқитын ұлт» 
кітап оқу марафонының аясында М.Мәметова атындағы №13 жалпы 
орта білім беретін мектепте «Кітаппен көркейген келешек» атты іс-
шара өтті.

Іс-шараның басты мақсаты – білім 
а л у ш ы л а р д ы ң  к і т а п  о қ у ғ а  д е г е н 
қызығушылығын арттыру, ұлттық және 
жалпыадамзаттық құндылықтарды дәріптеу, 
оқырмандық мәдениетті қалыптастыру 
және рухани бай, білімді ұрпақ тәрбиелеу.

М е к т е п  ө н е р п а з д а р ы н ы ң 

орындауындағы әсем күймен басталып, 
жүргізушілердің кітаптың адам өміріндегі 
маңызы туралы тағылымды ойларымен 
жалғасқан марафонның ашылуында 
мектеп директордың тәрбие ісі жөніндегі 
орынбасары Гүлшат Алдабергенова мен 
ауылдық әкімдіктің маманы Ұлбосын 

Бейсембаева құттықтау сөз сөйлеп, кітап 
оқудың жас ұрпақтың білімді әрі жан-
жақты тұлға болып қалыптасуындағы 
маңыздылығын атап өтті.

Іс-шара барысында қатысушылардың 
білімін, шығармашылығын және әдебиетке 
деген қызығушылығын арттыру мақсатында 
түрлі қызықты ойындар ұйымдастырылды. 
Атап айтқанда, «Кітапты тап», «Кітап 
кейіпкерін таны», «Кітапты жарнамала», 
«Оқитын педагог» ойындары өткізіліп, 
оқушылар мен педагогтер белсенділік 
танытты. Сондай-ақ әдеби кейіпкерлерді 
қимылмен бейнелеу, шығармаларды 
таныстыру, қызықты сұрақтарға жауап 
беру арқылы қатысушылар өз білімдері мен 
шығармашылық қабілеттерін де көрсетті.

Іс-шараның ерекше бөлігінің бірі – «Кітап 
оқитын ұлт» флешмобы болды. 4-сынып 
оқушыларының орындауындағы «Кел, 
досым, кітапханаға» әні көпшілікке көтеріңкі 
көңіл-күй сыйлады. Соңында белсенді 
қатысушылар мен ойын жеңімпаздары «Ең 
үздік кітап білгірі», «Ең жылдам оқырман», 
«Ең шығармашыл оқырман», «Кітаптың 
үздік жарнамашысы», «Белсенді оқырман» 
және басқа да номинациялар бойынша 
марапатталды.

Әлия БЕЙСЕНҚҰЛОВА, 
М.Мәметова атындағы

№13 орта мектептің кітапханашысы.

Меркі ауданы

Рухани-танымдық іс-шараға 6-10-сынып 
оқушылары, кітап оқитын мектеп педагогтері 
және кіші қызметкерлері, ата-аналар қатысты. 
Марафонның негізгі мақсаты – оқушылардың 
кітап оқуға деген қызығушылығын арттыру, 
көркем шығармаларды кеңінен насихаттау, 
оқырмандық мәдениетті қалыптастыру және 
кітап арқылы жас ұрпақтың рухани әлемін 
байыту.

Марафонның ашылуына мектеп әкімшілігі 
қатысып, кітапханашы Н.Р.Секеева сөз 
сөйлеп, қатысушыларға марафонның ережесі 
мен өту тәртібін таныстырды. Оқушыларға 
кітап оқудың адам өміріндегі маңызы 
кеңінен айтылып, әрбір шығарманы жай ғана 
оқып шығу емес, оның мазмұнын ұғынып, 
кейіпкерлердің іс-әрекетін саралап, өзіне 
өмірлік сабақ ала білу қажеттігі түсіндірілді.

Іс-шара барысында оқушыларды кітап 
оқуға шақыру басты назарда болды. Кітаптың 
адам өміріндегі орны кеңінен насихатталып, 
түрлі  мазмұндағы к ітап көрмелері 
ұйымдастырылды. Оқырмандарымыз өздері 
оқыған шығармалары туралы ой-пікірлерін 
ортаға салып, кейіпкерлері мен шығарма 
мазмұнына қатысты әсерлерімен бөлісті. 
Әдеби шығармалардың мазмұнын көркем 
сөзбен жеткізген оқушылардың өнері 
көрерменге ерекше әсер сыйлады. Өйткені 
кітаптағы көркем ойды сахнада жеткізу 
– оқушының шығарманы терең  түсініп, 
кейіпкер әлемін сезіне білгенін көрсететін 
маңызды қадам.

Кітаппен дос болған бала өзінің 
бос уақытын тиімді пайдаланып ғана 
қоймайды. Ол жаңа әлеммен танысады, түрлі 
кейіпкерлердің тағдыры арқылы өмірдің 
қыр-сырын түсінеді. Бір кітап – бір әлем. 
Әрбір шығарма оқырманға өзінше әсер 
етіп, жаңа ой салады. Сондықтан оқушының 
кітап оқуға деген қызығушылығын ояту – 
кітапхана жұмысының басты бағыттарының 

бірі.
Кітап оқу – тек білім алу емес, ол адамның 

рухани қалыптасуына әсер ететін үлкен 
тәрбие мектебі. Көркем шығарманы оқыған 
бала жақсылықты бағалауды, үлкенді 
сыйлауды, кішіге қамқор болуды, туған жерін 
қадірлеуді үйренеді. Әдеби кейіпкерлердің 
бойындағы жақсы қасиеттер оқушыға үлгі 
болса, олардың қателіктері өмірлік сабақ 
бола алады.

Мектеп кітапханасы осы бағыттағы 
жұмыстарды жүйелі түрде жүргізіп келеді. 
Кітап көрмелері, кітап таныстыру сағаттары, 
әдеби кездесулер, оқырмандармен пікір 
алмасу және көркем шығармаларды 
насихаттау жұмыстары арқылы оқушылардың 
кітапқа деген қызығушылығын арттыруда.

Мен үшін кітапханашы мамандығы 
– оқырманға кітап ұсынып ғана қоятын 
қызмет емес. Кітапханашы – оқушы мен 
кітаптың арасын жалғайтын дәнекер. Әр 
оқырманның қызығушылығын байқап, 
оған лайықты шығарманы ұсыну, оқыған 
кітабының тәрбиелік мәнін түсіндіру – үлкен 
жауапкершілікті талап етеді.

Кітап – білімнің ғана емес, рухани 
тәрбиенің де қайнар көзі. Өзім оқыған әрбір 
шығармадан рухани азық алып, өмірлік 
сабақ түйемін. Сол әсерді оқырмандарыммен 
бөлісуге тырысамын. Себебі кітапты сүйіп 
оқыған адам ғана оның құндылығын өзгеге 
жүрекпен жеткізе алады.

«Кітап оқитын ұлт» марафонының 
ерекшелігі – оның оқушы мен ұстазды, 
мектеп ұжымын ортақ рухани мақсатқа 
біріктіруінде. Бұл бастамаға кітап оқитын 
педагогтер мен кіші қызметкерлердің де 
қатысуы – кітап оқудың баршаға ортақ 
құндылық екенін көрсетеді.

Ұстаздың кітап оқуы – оқушыға үлгі. 
Мектеп қызметкерінің кітапқа деген ынтасы 
– жас ұрпаққа берілетін өнеге. Сондықтан 

кітап оқу мәдениетін қалыптастыру – тек 
кітапхананың ғана емес, мектеп ұжымының, 
ата-ананың және қоғамның ортақ міндеті.

Қазақ халқының әдеби мұрасы – ұрпақ 
тәрбиесінің үлкен мектебі. Бауыржан 
Момышұлының «Ұшқан ұясы» отбасы 
тәрбиесі мен ұлттық құндылықтарды 
дәріптесе, Абай Құнанбайұлының «Қара 
сөздері» адамды білімге, еңбекке, ізгілікке 
үндейді. Мұхтар Әуезовтің «Абай жолы» 
арқылы оқырман халқымыздың тарихы мен 
мәдениетін тереңірек танып, ұлттық рухты 
сезінеді.

Осындай құнды шығармаларды оқу 
арқылы жас ұрпақтың бойында елге деген 
сүйіспеншілік, ұлттық сана, адамгершілік, 
ж а у а п к е р ш і л і к  с е к і л д і  қ а с и е т т е р 
қалыптасады.

Қазіргі таңда баланың кітап оқуына 
кедергі келтіретін ақпарат көздері көп 
болғанымен, жақсы кітаптың адам өміріндегі 
орнын ешқандай технология толық 
алмастыра алмайды. Кітап оқыған адам 
ойлануға, ізденуге, салыстыруға, өз пікірін 
қалыптастыруға үйренеді. Ал өз ойын еркін 
жеткізе алатын, білімге құштар, зерделі жас 
– елдің ертеңгі тірегі.

Сондықтан  «Кітап  оқитын  ұлт» 
марафонын бір ғана іс-шара ретінде емес, оқу 
мәдениетін қалыптастыратын ұзақ мерзімді 
рухани жоба ретінде қарастырған жөн. 
Марафон барысында оқушылардың кітап 
оқуға деген қызығушылығын арттырып, 
оқыған шығармаларын талқылауына, өз 
пікірін білдіруіне және кітаптан алған 
әсерімен бөлісуіне мүмкіндік беріледі.

Кітап оқитын ұрпақ – ойы терең, сөзі 
салмақты, дүниетанымы кең ұрпақ. Кітап 
оқитын ұлттың рухани негізі берік болады. 
Әр оқылған кітап – бір жаңа ой. Әр жаңа ой 
– бір жаңа мүмкіндік. Ал ізденетін, оқитын 
ұрпақ – елдің жарқын болашағы.

«Кітап оқитын ұлт» марафонының 
ашылуы осындай игі мақсатқа бастар 
алғашқы қадам болды. Ендеше, кітаппен дос 
болып, рухани әлемімізді байытып, оқитын, 
ойлайтын, ізденетін және зерделі ұрпақ 
тәрбиелеуге бірге үлес қосайық!

Нұрсұлу СЕКЕЕВА,
Бауыржан Момышұлы атындағы 

орта мектептің кітапхана меңгерушісі.

Шу ауданы


